
ასლი: სსიპ გარემოსდაცვითი ინფორმაციისა და განათლების ცენტრს

სსიპ გარემოს ეროვნულმა სააგენტომ განიხილა გარემოსდაცვითი გადაწყვეტილების მიღების მიზნით 
წარმოდგენილი თქვენი N9745 განცხადება, რომელიც ეხება ქ. გორში სახიფათო ნარჩენების 
ინსინერატორისა და განწმენდი ნაგებობის ექაპლუატაციის პროექტს და გაცნობებთ შემდეგს:

 გარემოზე ზემოქმედების შეფასების ანგარიშში მოცემული ინფორმაციის თანახმად, კომპანია 
გამოიყენებს ე.წ „აგრო-ალიანსის KD-50“ მიერ წარმოებულ ინსინერატორს, ხოლო ანგარიშში 
მოცემული ფოტომასალით დგინდება, რომ ინსინერატორი არის არაქარხნულად დამზადებული. 
ელექტრონული გადამოწმების შედეგად ასევე ირკვევა რომ დოკუმენტაციაში აღწერილი 
მოწყობილობა („აგრო-ალიანსის“ დანადგარის მოდელი KD-50) წარმოადგენს კრემაციის 
დანადგარს და არა ინსინერატორს. შესაბამისად, იმ შემთხვევაში თუ კომპანია იყენებს ე.წ „აგრო-
ალიანსის KD-50“ მიერ წარმოებულ დანადგარს, წარმოდგენილი უნდა იყოს შესაბამისი 
ფოტომასალა და ტექნიკური პასპორტი. ასევე, ვინაიდან გზშ-ის ანგარიშის თანახმად, დაგეგმილია 
სამედიცინო ნარჩენების ინსინერაციაც, უნდა დაზუსტდეს რამდენად შესაძლებელია აღნიშნულ 
დანადგარში დამატებით სამედიცინო ნარჩენების ინსინერაცია. საპასპორტო მონაცემებისა და 
დანადგარის დანიშნულების დაზუსტების საფუძველზე, ასევე, საჭიროა დაზუსტდეს, რამდენად 
მიზანშეწონილია ატმოსფერულ ჰაერში მავნე ნივთიერებათა გაფრქვევის ანგარიშის 
განხორციელება EMEP/EEA ჰაერის დამაბინძურებლების ემისიის საინვენტარიზაციო 
სახელმძღვანელოს სამედიცინო ნარჩენების 5.C.1.b.iii თავის მიხედვით (EMEP/EEA air pollutant 
emission inventory guidebook; Section 5.C.1.b.iii Clinical waste incineration), კრემაციის თავის (5.C.1.b.v 
Cremation) გამოყენების ნაცვლად; 

  წარმოდგენილი გზშ-ის ანგარიში არ პასუხობს საქართველოს მთავრობის 2017 წლის 16 ივნისის 
N294 „სამედიცინო ნარჩენების მართვა“ და საქართველოს მთავრობის 2018 წლის 8 ივნისის N325 
„ნარჩენების ინსინერაციისა და თანაინსინერაციის პირობების დამტკიცების თაობაზე“ 
დადგენილებებით გათვალისწინებულ მოთხოვნებს, შესაბამისად სამედიცინო ნარჩენების 
ინსინერაციის საკითხი ამოღებული უნდა იყოს პროექტიდან;

 წარმოდგენილი უნდა იყოს კონკრეტული ინფორმაცია ინსინერაციის შედეგად წარმოქმნილი 
ნარჩენის (ნაცარი/ფერფლი) შემდგომი მართვის ღონისძიებების შესახებ; 

 წარმოდგენილი უნდა იყოს დეტალური ინფორმაცია თითოეული სახეობის ნარჩენისთვის, 
ინსინერატორში ნარჩენების ჩატვირთვისა და ნაცრის გადმოღების პროცესის შესახებ;  

 გარემოსდაცვითი მონიტორინგის გეგმა-გრაფიკის ატმოსფერული ჰაერის ნაწილს უნდა დაემატოს 
კრემაციის დანადგარის (ინსინერატორის) მილში მავნე ნივთიერებათა პერიოდული 
ინსტრუმენტული მონიტორინგის განხორციელების ვალდებულება, სრული დატვირთვის 
რეჟიმისთვის  (მონიტორინგს დაქვემდებარებული კომპონენტის მითითებით).

 გარემოზე ზემოქმედების შეფასების ანგარიშის, ასევე, ზღვრულად დასაშვები ჩაშვების ნორმების 
პროექტის მიხედვით, გამწმენდი ნაგებობა, საპასპორტო მონაცემებით, 
უზრუნველყოფს  სამეურნეო-ფეკალური ჩამდინარე წყლების რამდენიმე დამაბინძურებელი 
ნივთიერებისგან (შეწონილი ნაწილაკები, ჟბმ, ჟქმ, ამონიუმის აზოტი) გაწმენდას. თუმცა, 
ზღვრულად დასაშვები ჩაშვების ნორმების პროექტში ზღვრულად დასაშვები ჩაშვების ნორმების 
შესათანხმებელი ნივთიერებების ცხრილში (გვ.6), მოცემულია დამატებით კიდევ სამი 
ნივთიერების (ნიტრატების, ნიტრიტების, საერთო ფოსფორის) ნორმის მაჩვენებელი. ამასთან, 
ზედაპირული წყლის ობიექტის ლაბორატორიული კვლევა ჩატარებულია დამაბინძურებელი 
ნივთიერებების განსხვავებულ ჩამონათვალზე, რაც საჭიროებს დაზუსტებას და შესაბამისობაში 
მოყვანას;

 ზღვრულად დასაშვები ჩაშვების ნორმების პროექტში წარმოდგენილ ზღვრულად დასაშვები 
კონცენტრაციის განსაზღვრისას დაშვებულია არითმეტიკული უზუსტობები, რაც საჭიროებს 
შესაბამისი ინფორმაციის წარმოდგენას და ასევე, ზღვრულად დასაშვები ჩაშვების ნორმების 
პროექტში გათვალისწინებას;

 გზშ-ის ანგარიშში (ცხრილი N6) წარმოდგენილია დაწესებულებიდან  500 მეტრიან რადიუსში 
მდებარე საწარმოო ობიეტების შესახებ ინფორმაცია, შესაბამისი საკადასტრო კოდების 
მითითებით. ელექტრონული გადამოწმების შედეგად აღნიშნული საკადასტრო კოდით -  ს/კ: 
66.45.02.012  არ იძებნება  შპს „დგარი-2005“, ასევე მითითებულ საკადასტრო კოდზე - 66.45.02.081 - 
შპს ,,გელდიკო’’-ს ნაცვლად იძებნება შპს ,,ფლექსფოამი”. საკითხი საჭიროებს დაზუსტებას;

გთხოვთ, უზრუნველყოთ ყველა ზემოაღნიშნული საკითხის/შენიშვნის შესახებ 
ინფორმაციის/დოკუმენტაციის 2 თვის ვადაში წარმოდგენა. აღნიშნული ინფორმაციის/დოკუმენტაციის 
წარმოდგენამდე სააგენტო მოკლებულია შესაძლებლობას იმსჯელოს გარემოსდაცვითი 
გადაწყვეტილების გაცემის შესახებ.

ვასილ გედევანიშვილი

სააგენტოს უფროსი

